
NUROTA TOG’LARINI O’RGANISHNING GEOGRAFIK JIHATLARI 

Hakimov B. B., Usmanov M.R. Abdukarimova D., Xolmurodova S 

Jizzax davlat pedagogika instituti 

E-mail: mashrabusmonov79@gmail.com 

E-mail: bekzod@jspi.uz 

Annotatsiya: Ushbu maqolada Jizzax viloyati Nurota tog’lari haqida, 

joylashgan geografik o’rni, tabiiy sharoiti va boshqa xususiyatlariga oid ba’zi bir 

ma’lumotlar keltirib otilgan.  

Kalit so’zlar: Nurota tog’lari, tabiiy sharoiti, baland to’lar, o’simlik va 

hayvonot dunyosi, harorat, tuproqlari. 

Аннотация: В этой статье представлена некоторая информация о 

Нуратинских горах в Джизакской области, их географическом положении, 

природных условиях и других особенностях. 

Ключевые слова: Нуратинские горы, природные условия, высокие горы, 

растительный и животный мир, температура, почвы. 

Annotation: This article provides some information about the Nurata 

Mountains in Jizzakh Province, its geographical location, natural conditions and 

other features. 

Key words: Nurata mountains, natural conditions, high mountains, flora and 

fauna, temperature, soils. 

 

O’zbekiston tog’lari chiroyli va ulug’vor ko’rinishga ega, shuning uchun ular 

haqida abadiy gapirish mumkin. Tog’larga talpinmaydigan insonning bo’lmasa ham 

kerak. Tog’larga tashrif buyurgan insonning o’zgacha quvvatlanishi, tabiatning 

ajoyibotlaridan bahramand bo’lish, Xudoning ajoyib yaratuvchi ekanligiga hech 

qanday shubha qolmaydi. 

Tog’ tizmalarining maydoni yuz ming kvadrat metrga yetishi 

mamlakatimizning umumiy maydonidan 20% ni egallaydi, bu juda katta 

ko’rsatgich. O’zbekiston tog’lari dunyodagi eng baland tog’lar sirasiga kirmasa 

ham, ular eng go’zallari qatoriga kiradi. Tog’larning o’rtacha balandligi ikki dan 

to’rt ming metrgacha yetadi. To’rt ming kishilik aholi vakillari yetib borish qiyin 

bo’lgan joylarda istiqomat qilishadi va ulargacha yetishish juda qiyin vazifalardan 

biridir. Eng baland tog’-Hazrat Sultonning tepaligi bo’lib, Surxondaryo viloyati 

chegarasida Tojikiston bilan Hisor tog’ tizmasida joylashgan, uning balandligi 4643 

metrga yetadi. 

Ajablanarlisi shundaki, hatto baland tog’larda ham ko’plab qishloqlarni 

topishingiz mumkin. Shunisi diqqatga sazovorki, bunday qishloqlar Markaziy Osiyo 

qishloqlarining an’anasi bilan ajralib turadi. Agar siz ko’p asrlik tog’ qishloqlarini 

mailto:mashrabusmonov79@gmail.com
mailto:bekzod@jspi.

ko’rishni istasangiz, eng yaxshi insonlar bilan tanishib, eng sof mahsulotlardan 

an’anaviy taomlarni tatib ko’rishni va tog’larning chiroyli ko’rinishidan 

zavqlanishni xohlasangiz, O’zbekistonning ajoyib tog’lariga marhamat qiling! 

Nurota tog’lari shimolga Nuratau tomon cho’zilgan, ularning uzunligi 170 

kilometr. Bu yerda Jizzax viloyati hududini egallab turgan Nurota davlat tog’-

yong’oq qo’riqxonasi joylashgan. Tabiatni muhofaza qilish qo’riqxonasi o’simlik va 

hayvonot dunyosining ko’plab vakillarini, jumladan, yong’oq va endemik 

ko’rinishdagi Severtsov qo’ylarini uchun o’rmon uyi hisoblanadi. 

Nurota tog’lari - Turkiston tizmasining shimoliy-g’arbiy tarmog’i 

hisoblanadi. Bu tog’lar asosan Navoiy, Samarqand va Jizzax viloyatlari xududida 

joylashgan bo’lib, janubiy-sharqda Sangzor daryosidagi Ilono’tti tog’ yo’lagi Nurota 

tog’larini Molguzar tizmasidan ajratib turadi. Janubdan Zarafshon botig’i, 

shimdan Qizilqum cho’li bilan chegaralangan. Nurota tog’lari bir-biriga parallel 

bo’lgan ikkita tizmadan iborat. 

Shimoliy tizma Nurota tog’lari, aniqrog’i, Shimoliy Nurota tog’lari, janubiysi 

- Janubiy Nurota tog’lari deb yuritiladi. Shimoliy Nurota tog’lari janubiy-sharqiy 

qismini Qo’ytosh tog’lari ishg’ol qilgan. Qo’ytosh tog’lari shimoliy-g’arbda 

Sovurbel dovonidan janubiy-sharqda Sangzor daryosigacha boradi. Uzunligi 70 km, 

o’rtacha balandligi 1260 m. Shimoliy Nurota tizmasining markaziy qismi nisbatan 

baland, o’rtacha balandligi 1750 m. Eng baland joyi (Zargartog’) - 2169 m. Bu 

qismida Katta Fozilmon (2134 m), Qarchig’ay (2105 m) kabi cho’qqilar ham bor.  

Shimoliy Nurota tog’larining shimoliy-g’arbiy qismi uncha baland emas, 

o’rtacha balandligi 900-1100 m. Janubiy Nurota tog’lari bir qancha meridianal 

vodiylar bilan qirqilgan; janubiy-sharqdan shimoliy-g’arbga cho’zilgan 

G’o’bdintog’, Qaroqchitog’, Oqtog’dan iborat. Oqtog’ning shimoliy-g’arbidagi 

Qoratog’ ham janubiy Nurota tog’lariga kiradi. Bu tog’lar bir-biridan Qo’shrabot, 

Qo’ytosh va Nurota orqali ajralib turadi. Nurota tog’lari shimoliy-g’arbga tomon 

180 km.ga cho’zilgan. O’rtacha balandligi 1000 - 1500 m. Paleozoyning 

ohaktosh, qumtosh va slaneslaridan, metamorfik jinslardan tashkil topgan. Bular 

orasida otqindi jins ko’p. Janubiy tizmalarning pastroq qismlari va botiqlarda 

neogen va to’rtlamchi davr yotqiziklari ham tarqalgan. Tektonik jihatdan tizmalar 

megantiklinal strukturaga ega bo’lib, gersin burmalanishida hosil bo’lgan va hozirgi 

balandligida yangi tektonik harakatlar natijasida ko’tarilgan. 

https://qomus.info/encyclopedia/cat-t/turkiston-uz/
https://qomus.info/encyclopedia/cat-s/samarqand-uz/
https://qomus.info/encyclopedia/cat-j/jizzax-uz/
https://qomus.info/encyclopedia/cat-s/sangzor-uz/
https://qomus.info/encyclopedia/cat-i/ilonotti-uz/
https://qomus.info/encyclopedia/cat-z/zarafshon-uz/
https://qomus.info/encyclopedia/cat-q/qizilqum-uz/
https://qomus.info/encyclopedia/cat-q/qoytosh-uz/
https://qomus.info/encyclopedia/cat-n/nurota-uz/
https://qomus.info/encyclopedia/cat-b/bor-uz/
https://qomus.info/encyclopedia/cat-t/toglar-uz/
https://qomus.info/encyclopedia/cat-q/qumtosh-uz/
https://qomus.info/encyclopedia/cat-j/jins-uz/
https://qomus.info/encyclopedia/cat-d/davr-uz/
https://qomus.info/encyclopedia/cat-t/tektonik-harakatlar-uz/

Nurota tog’larining pastroq qismida yoz quruq va issiq, qish u qadar sovuq 

emas. Iqlimi tog’ yon bag’irlarida va yuqori qismlarida salqin, yog’in ko’proq. 

Yillik o’rtacha temperatura 13,4-14,4°, yanv. niki - 0,6° -2,3°, iyulniki 15°-25,4°. 

Eng yuqori temperatura tog’oldi hududlarda 46° - 47°, eng past temperatura -29°, -

30°. Yillik yog’in miqsori 251-452 mm, qor qoplamining qalinligi 15—30 sm. Sha-

molning o’rtacha tezligi sekundiga 2,0 - 3,2 m, ba’zida 28 m ga yetadi. 

Nurota tog’laridan ko’plab daryo va soylar (Osmonsoy, Kulbasoy, Uchmasoy, 

Majrumsoy, Uxumsoy, Sentabsoy, Tusunsoy, Oqtepasoy, Ko’ksaroysoy, 

Oqchopsoy va b.) boshlanadi. Ularning suv sarfi kam bo’lganidan tekislikka 

chiqqach, qurib qoladi yoki sug’orishga sarflanadi. Bahorda ularda sel hodisalari 

ham sodir bo’ladi. 

Nurota tog’larida, asosan, bo’z tuproqlar, 1600 - 1700 m balandliklarda 

jigarrang bo’z tuproqlar tarqalgan. Tog’ etaklari va 1600 m balandlikgacha bo’lgan 

qismida efemer va efemeroidlar o’sadi. Buta va daraxtlardan bodom, yong’oq, 

na’matak, uchqat, do’lana va boshqalar uchraydi. Baland qismida archazorlar 

ko’rish mumkin. 

Hayvonlardan bo’ri, tulki, yumronqoziq, quyon, tog’ echkisi, bo’rsiq, ilonlar, 

kaklik, bulduruq va boshqa hayvonlarni uchratish mumkin. 1975 y. da tashkil 

etilgan Nurota tog’-yong’oqzor davlat qo’riqxonasida tog’ landshafti va u 

yerdagi o’simliklar (yong’oq, olma, olcha, tut), hayvonlar (muflon, qobon, tulki, 

jayra, kaklik, burgut, ilonlar) muhofaza qilinadi. Nurota tog’laridan yaylov sifatida 

foydalaniladi. Soylar vodiylarida polizchilik, bog’dorchilik qilinadi. Yon 

bag’irlarida qishloq xo’jalik ekinlaridan bug’doy, arpa va boshqa ekinlarni uchratish 

mumkin. 

